
 

Francesco Chessa 
(Nuoro - )

  
Poesie scelte  

in lingua sarda



 Francesco Chessa
(Nuoro  – )

 

Poesie scelte in lingua sarda



Francesco Chessa
(Nuoro  – )

  

Di Nuoro.



Deo mi lu ammento goi
a Franzischinu Satta

De istatura media formadu,
cun sos lineamentos delicados
los giughia sos cavanos sulcados
a pilos longos, liscios, brizzoladu.

Bucchi normale e nari arrotundadu
origi mannu a lobos istaccados
ogi castanzu in s’orbita ischeados
de materia nobile impastadu

fu Franzischinu geniu profundu.
Un’eroe in s’iascritta poesia 
ch’in Saldigna non b’iada uguale.

S’a mesu bustu sa fotografia
t’appo fattu, no tinde palzat male
e riposes in paghe in cuddu mundu.



Po sa morte de su Poeta nuoresu Franzischinu Satta
(ottobre 2001; da “Lughe e iscuru”) 

Oe Nuoro pianghes in corruttu
po custu fizu tou tantu amadu,
ca Franzischinu sa falche at messadu
e sa Sardigna intrea at postu in luttu.
Sa terribile morte che li at suttu
sa linfa chi lu at sempre allattadu.
Fu nuoresu verace istimadu
Poeta ’e pinna cun su versu acutu
a su monte Parnasu iss’est boladu
comente una vampada e fogu alluttu.
Ue l’ispettian Apollo e-i sa noe
Musas chin s’Elicona ana regnadu
de Ipocrene in s’abba giara e bona.
A custu genià li rendede onores.
Sos c’ana s’estru de su versu aladu :
poetas de sa pinna e oradores,
tottu unidos cominzemas oe
a li tesser de laru una corona.



Unu disizu

Su sònniu ch’ap’eo est sempre fissu
dae cando sa vida apo cumpresu,
ma da su sònniu meu soe atesu
ca no sò deo ma detzidit issu.

Ap'a ojos abeltos sonniadu
sa paghe e-i s’amada libertade,
ma pro las trasformare in realtade
bi cheret de sos òmines su gradu.

Apo sonniadu ’e dare su benèssere
e s’unione a s’umanidade,
chi s’inimigu si abratzet che frade
ch’a metzorare potemas resessere.

De zessare in su mundu su terrore
de cambiare sas malas bideas,
si sun’ismentrigados de s’amore.

In d’ogni matrimoniu cumpridu
bi regnet s’amore e s’armonia
ch’in su dolore e in sa maladia
anzis diventet felice e unidu.

E solu cosas bellas a sa mente
benzant pro apagare sos disizos.
e separare no devant sos fizos
ca nde pianghet sempre s’innotzente.

D’ogni umanu pro cantu est in vida
s’onestade chi apat a presentzia,
e tota sa moderna discendentzia
educada chi siat e cumprida.

Otieri nos ’as dadu sa manera
cun su sonnu ’ ragiunghet una meta
su ch’at fantasticadu ogni poeta
diventet da oc’annu cosa vera.

